
Uvod:  

EU pomaže BiH putem fonda IPA - Instrument predpristupne pomoći. Oko 550 miliona eura iz 

tog fonda treba biti iskorišteno od 2007. do 2013. godine. Prema podacima objavljenim u 

medijima, samo je mali broj nevladinih struktura i državnih institucija uspio dokazati da mogu 

preuzeti finansije i upravljanje projektima i odgovornost trošenja donacija u skladu sa 

standardima EU-a.  

BiH kasni sa korištenjem skoro 137 miliona eura predviđenih za 2007 i 2008. godinu. Taj 

novac će naknadno biti iskorišten ali u skladu sa programom i prioritetima koje je odredila 

Delegacija evropske komisije (DEK) a ne domaće vlasti. Jedan veoma mali dio predviđen je za 

organizacije civilnog društva.  

Za organizacije civilnog društva je tokom prve tri godine IPA programa predviđeno oko 13 

miliona eura ali one, za razliku od vladinih institucija, nemaju pomoć DEK-a i moraju vlastitim 

snagama dostići evropske standarde za prijavljivanje projekata, njihovo provođenje i 

izvještavanje o trošenju dobijenih sredstava.  

Ovakva situacija zahtjeva koordinaciju rada svih nivoa vlasti, razvojnih agencija i organizacija 

civilnog društva, te bi stoga jačanje civilnog društva i stvaranje društveno-političkog dijaloga 

između države i civilnog društva, trebali bi biti glavni prioriteti BiH.  

Imajući u vidu važnost procesa evropskih integracija za razvoj Bosne i Hercegovine, 

neophodno je omogućiti veće učešće civilnog društva u kreiranje javnih politika koje će Bosnu 

i Hercegovinu brže dovesti do punopravnog članstva u Europskoj uniji. Mreža Sporazum plus, 

u skladu sa svojom misijom i osnovnim ciljevima djelovanja, organizuje seriju foruma 

nevladinih organizacija (NVO) i drugih organizacija civilnog društva (OCD) u BiH pod 

zajedničkim nazivom: Partnerstvo vlasti i civilnog društva u procesu integracije BIH u 

Uvropsku uniju  od izazova do (ne) mogućnosti      

U okviru priprema za održavanje foruma, Mreža Sporazum je sprovela istraživanje čiji je cilj 

bio da se prikupe informacije o mišljenjima i stavovima predstavnika civilnog društva o stepenu 

njihove informisanosti i učešća u procesu evrospkih integracija, uključujući njihovo učešće u 

programiranju instrumenata predpristupne pomoći EU BiH (IPA fondovi), te da se predlože 

mogući mehanizmi partnerstva svih aktera uključenih u ovaj proces koji bi bili zasnovani na 

analizi iskustava i predloga što većeg broja predstavnika civilnog društva. Rezultati ovog 

istraživanja, tj. ''Analiza učešća civilnog društva u planiranju i programiranju EU IPA fondova'' 

će se koristiti kao radni materijali foruma i kao osnova za formulisanje preporuka.    

Metodologija: 

Tokom mjeseca aprila 2010. godine, na području Bosne i Hercegovine, u organizaciji Centra 

za promociju civilnog društva, obavljeno je istraživanje mišljena organizacija civilnog društva 

(OCD) o njihovom učešću u planiranju i programiranju EU IPA fondova.  

Osnovni cilj istraživanja je da se kroz odgovore na postavljena pitanja dobiju prijedlozi i 

prioritetne oblasti organizacija civilnog društva u kojima bi Evropska unija i Bosna i 

Hercegovina uključili civilno društvo kako bi se osmislile politike i druge mjere kojima bi se 

dovelo do održivog ekonomskog i socijalnog razvoja u zemlji. 

Istraživanje se sastoji od tri sekcije u okviru koje sekcija jedan podrazumijeva generalne 

informacije o ispitaniku, sekcija dva se odnosi na pitanja u vezi planiranja i programiranja IPA 

fondova, dok se sekcija tri odnosi na učešće OCD-a u procesu konsultacija i planiranja, gdje je 

bilo potrebno da organizacije civilnog društva daju svoje mišljenje o njihovom načinu učešća u 

konsultaciji sa Vladom, relevantnim ministarstvima i Delegacijom Evropske komisije u Bosni i 

Hercegovini. 

Na većinu pitanja način odgovaranja bio je da organizacija civilnog društva u dostavljenom 

upitniku oznaći svoj odgovor sa oznakom X. Ako organizacija civilnog društva nije upoznata 

sa oblašću koje tretira određemo pitanje daje ocjenu 1, ako je malo upoznata daje ocjenu 2, 

ako je djelimično upoznata daje ocjenu 3, ako je dobro upoznata daje ocjenu 4 i ako je u 

potpunosti upoznata daje ocjenu 5. 

Istraživanjem je obuhvaćeno 110 organizacija civilnog društva sa područja cijele Bosne i 

Hercegovine. Prema godini osnivanja, u istraživanju su obuhvaćene podjednak broj 

organizacija koji je uspostavljen u različitim vremenskim periodima od organizacija koje su 

uspostavljene početkom 20-stoljeća (Kao što je privredna komora), do novoformiranih 

nevladinih organizacija koje su uspostavljene u 2010. godini. Značajno je istaći da je u 

istraživanju obuhvaćeno 11 organizacija koje su osnovane prije 1991. godine, 36 organizacija 

koje su osnovane u periodu od 1991 do 2000-te godine, 29 organizacija je osnovano u periodu 

od 2000. do 2005-te godine, te 33 organizacije koje su osnovane u periodu od 2005 do 2010. 

godine. U organizacijama koje su obuhvaćene istraživanjem trenutno je zaposleno ukupno 

439 radnika, od čega su 11 % organizacije koje imaju više od 10 stalno zaposlenih, 49% 

organizacija koje imaju do 10 stalno zaposlenih radnika, te je 40 % organizacija koje nemaju 

stalno zaposlene radnike.  

Izvještaj koji slijedi pripremio je ALDI tim: Fatima Imamović, Vildana Kadrić i Meliha Gačanin. 

Ključni nalazi  Sekcija 1:  

P1: Osnove informacije 

U okviru prvog pitanja organizacije civilnog društva su dostavile osnovne informacije o svojoj 

organizaciji: pun naziv organizacije, godina osnivanja, trenutan broj stalno zaposlenih.  

Prema prikupljenim informacijama od organizacija civilnog društva, a po pitanju strukture 

zaposlenosti, može se vidjeti da 40% ispitanih organizacija nema ni jednog stalno zaposlenog, 

već se njihov rad, uglavnom, bazira na volonterskom radu i radu po ugovorima o djelu. 

Trećina anketiranih organizacija (34%) ima do pet stalno zaposlenih, dok 10 i više stalno 

zaposlenih ima 11% anketiranih organizacija civilnog društva. 

 

 

Posmatrajući strukturu organizacija civilnog društva prema godini osnivanja, može se zaključiti 

da je najveći broj ispitanih organizacija osnovan u zadnjih 10 godina (54 %). Intresantan je 

podatak da 10 % organizacija koje su uključene u ovo istraživanje djeluje više od 20 godina. 

P2: Najvažnije oblasti djelovanja vaše organizacije civilnog društva. 

Na pitanje koji je sektor u protekle tri godine bio prioritet vašeg rada, organizacije civilnog 

društva su od ponuđena 29 sektora mogle da zaokruže više odgovora. Najveći broj OCD je 

kao prioritet svog rada izabrao oblast obrazovanja (54) i jačanja civilnog društva (53). Iz 

grafikona se može vidjeti da je veliki broj organizacija kao svoju oblast djelovanja izabrao i 

kulturu, podršku lokalnim i regionalnim NVO, te usluge socijalne zaštite.  

 

Pitanje broj 2:

Najmanji broj organizacija civilnog društva je kao prioritetnu oblast svog rada izabrao 

programe hitne pomoći (2) i ne-poljoprivredni alternativni razvoj (3). 

P3: Da li  Vam je poznato kako je organizovan proces programiranja IPA u Bosni i Hercegovini 

2007-2013? 

Skoro trećina (28 %) ispitanih organizacija civilnog društva u Bosni i Hercegovini nije upoznata 

sa procesom IPA programiranja u BiH za period 2007-2013. Malo do djelimično je upoznato sa 

procesom IPA programiranja njih 57 %, dok je svega 15 % anketiranih organizacija dobro do u 

potpunosti upoznato sa ovim procesom. 

 

 

 

 

P4: Da li poznajete ključne strateške dokumente koji se koriste u procesu programiranja IPA u 

Bosni i Hercegovinii?  

Slično kao i u prethodnom pitanju, većina ispitanih organizacija takođe nije upoznata sa 

ključnim strateškim dokumentima koji se koriste u procesu programiranja IPA u BiH (40%). U 

potpunosti je sa pomenutim dokumentima upoznato samo njih 5%. 

P5: Da li poznajete koje institucije učestvuju u procesu programiranja IPA u Bosni i 

Hercegovini?  

Istraživanje je pokazalo da više od jedne trećine (32%) ispitanih organizacija ne znaju koje 

institucije učestvuju u procesu programiranja IPA u BiH. Nešto manji procenat (29 %) 

organizacija je malo upoznato sa tim koje institucije učestvuju u procesu programiranja IPA u 

BiH, dok je njih 24 % djelimično upoznato pomenutim institucijama.  

 

 

 

Kao što se može vidjeti u grafikonu, samo 9 % anketiranih organizacija je dobro upoznato sa 

tim koje institucije učestvuju u procesu programiranja IPA u BiH, dok je nešto manji procenat 

(6%) u potpunosti upoznat institucijama u procesu programiranja IPA u BiH.  

 

P6: Da li je vaša organizacija do sada imala iskustva u pripremi i implementaciji projekata 

finansiranih iz fondova EU?  

Više od polovine ispitanih organizacija civilnog društva (54 %) nisu do sada imali iskustva u 

pripremi i implementaciji projekata finansiranih iz fondova EU. Malo iskustva, djelimično 

iskustvo i dobro iskustvo u pripremi i implementaciji projekata finansiranih iz fondova EU je 

imalo njih po 12 %, dok je veliko iskustvo u ovome imalo 10 % anketiranih organizacija. 

Ključni nalazi  Sekcija 2:  

P1: U kojoj mjeri je po vašem mišljenju za dolje navedene oblasti značajno da se OCD uključe 

u programiranje višegodišnjeg indikativnog okvirnog programa (MPID) namijenjenog Bosni i 

Hercegovini.  

 

1.1. Politički prioriteti i uslovi 

U okviru političkih prioriteta i uslova organizacije civilnog društva su mogle da daju svoje 

mišljenje o značaju šest oblasti (reforma javne uprave; jačanje vladavine zakona; podrška 

socijalnoj inkluziji; razvoj civilnog društva; podrška sredstvima javnog informisanja; i kulturni 

naslijeđe) za uključivanje OCD u programiranje višegodišnjeg okvirnog programa (MPID) 

namijenjenog BiH.  

 

Većina ispitanih organizacija civilnog društva smatra da je svaka od navedenih oblasti 

izuzetno značajna za njihovo uključivanje u programiranje MPID namijenjenog BiH.  

 

a. Reforma javne uprave 

 

b. Jačanje vladavine zakona 

 

c. Podrška socijalnoj inkluziji 

 

d. Razvoj civilnog društva 

 

  



12 

 

e. Podrška sred. javnog informisanja 

 

f. Kulturno naslijeđe 

 

Kao što se iz grafikona može vidjeti, veoma mali broj anketiranih organizacija je mišljenja da 

njihovo učešće u programiranju nije značajno ili je malo značajno.  

 

1.2. Socio-ekonomski kriterijumi 

U okviru socio-ekonomskih kriterijuma, organizacije civilnog društva su mogle da daju svoje 

mišljenje o značaju četiri oblasti (ekonomski razvoj; ublažavanje posljedica finansijske i 

ekonomske krize; obrazovanje; i zapošljavanje) za uključivanje OCD u programiranje 

višegodišnjeg okvirnog programa (MPID) namijenjenog BiH.  

Istraživanje je pokazalo da najveći broj ispitanih organizacija civilnog društva (više od 

polovine) i po pitanju ove četiri oblasti smatra da je njihovo učešće izuzetno značajno. 

Posebno je taj procenat izražen kod oblasti obrazovanja i zapošljavanja (preko 60%).  

Analizom se došlo do rezultata da kao i u prethodnom pitanju veoma mali broj organizacija 

civilnog društva smatra da je njihovo učešće u programiranje višegodišnjeg okvirnog programa 

(MPID) namijenjenog BiH nije značajno ili je malo značajno (manje od 10 %). 

 

a. Ekonomski razvoj 

 

b. Ublažavanje posljedica fin.i ekon. krize 

c. Obrazovanje 

 

d. Zapošljavanje 

 

 

1.3. Sposobnost da se preuzmu obaveze članstva 

U okviru sposobnosti da se preuzmu obaveze članstva, organizacije civilnog društva su mogle 

da daju svoje mišljenje o značaju tri oblasti (interno tržište; sektorske politike; i pravda, 

sloboda i sigurnost) za uključivanje OCD u programiranje višegodišnjeg okvirnog programa 

(MPID) namijenjenog BiH.  

Prema mišljenju većine ispitanih organizacija civilnog društva njihovo uključivanje u pomenute 

tri oblasti je izuzetno značajno. Posebno je to izraženo u oblasti pravda, sloboda i sigurnost, 

gdje od 110 anketiranih organizacija njih 64 smatra ovu oblast kao izuzetno značajnu za 

njihovo uključivanje. 

Kako se može vidjeti na grafikonima, veoma mali broj organizacija smatra da po pitanju gore 

pomenute tri oblasti njihovo učešće nije značajano (oko 5 %). 

 

 

a. Interno tržište 

 

b. Sektorske politike 

 

 

 

 

 



14 

 

c. Pravda sloboda i sigurnost 

 

 

 

 

1.4. Dodatni programi podrške 

U okviru dodatnih programa podrške, organizacije civilnog društva su mogle da daju svoje 

mišljenje o značaju tri oblasti (programi zajednice; instrument za izradu projekata; i EU 

Awareness  Upoznavanje javnosti sa EU) za uključivanje OCD u programiranje višegodišnjeg 

okvirnog programa (MPID) namijenjenog BiH.  

Na osnovu podataka dobivenih analizom većin anketiranih OCD smatra da je njihovo 

uključivanje u pomenute tri oblasti izuzetno značajno. Taj postotak je u oblastima Instrument 

za izradu projekata i EU Awareness  Upoznavanje javnosti sa EU prešao 60 %. 

Kao i ranije, ni kod ovog pitanja nema značajnih promjena. Ponovo je veoma mali broj 

organizacija odgovorio da po pitanju gore pomenute tri oblasti učešće OCD nije značajano 

(manje od 2%). 

a. Programi zajednice 

 

b. Instrument za izradu projekata 

c. EU Awareness 

 

 

 

1.5. Prekogranična saradnja 

Na pitanje u kojoj mjeri je značajno da se organizacije civilnog društva uključe u programiranje 

višegodišnjeg okvirnog programa (MPID) namijenjenog BiH u oblasti prekogranične saradnje, 

od ukupno 110 anketiranih organizacija njih 68 smatra da je njihovo učešće izuzetno značajno. 

Da je njihovo učešće veoma značajno smatra 22 organizacije.  

Ukupno 5 anketiranih organizacija civilnog društva smatra da njihovo učešće u programiranje 

višegodišnjeg okvirnog programa namijenjenog BiH u oblasti prekogranične saradnje je malo 

značajno ili nije uopšte značajno. 

 

a. Prekogranična saradnja sa drugim IPA državama, Hrvatskom, Crnom Gorom i Srbijom 

 

 

 

 

 

 

 

 


